
INSTRUKSIES EN INLIGTING

Lees die volgende instruksies noukeurig deur voordat die vrae beantwoord word:

1. Hierdie vraestel bestaan uit DRIE afdelings, naamlik AFDELING A, AFDELING B en AFDELING C.

AFDELING A:

VERPLIGTEND

AFDELING B:
Bestaan uit drie onafhanklike vrae wat alle leeruitkomste dek.  AL DRIE die vrae in hierdie afdeling moet beantwoord word.

AFDELING C:
Bestaan uit vier vrae wat alle leeruitkomste dek.  Beantwoord enige TWEE van die vier vrae in hierdie afdeling.

2. Neem die gegewe tydtoekenning vir elke vraag in ag wanneer die vrae beantwoord word.

3. Lees die instruksies vir elke vraag noukeurig deur en beantwoord slegs dit wat vereis word.

4. Nommer die antwoorde korrek volgens die nommeringstelsel wat in hierdie vraestel gebruik is.  

5. Behalwe waar ander instruksies gegee word, moet antwoorde in vol sinne geskryf word.

6. Die puntetoekenning en die aard van elke vraag sal die lengte van jou antwoord bepaal.

7. Gebruik die tabel hieronder as ‘n riglyn vir punte- en tydtoekenning vir elke vraag.

	VRAAG
	AFDELING
	PUNTE
	TYD

	1
	A:  Meervoudigekeuse-vrae, Waar of Onwaar, Pasitems

VERPLIGTEND
	30
	18 min

	2

3

4
	B:  DRIE direkte vrae

Beantwoord AL DRIE die vrae
	30
	18 min

	
	
	30
	18 min

	
	
	30
	18 min

	5

6

7

8
	C:  Opstelvrae

Beantwoord enige TWEE van die vier vrae
	40
	24 min

	
	
	40

40

40
	24 min

24 min

24 min

	
	TOTAAL
	200
	120 min


8. Begin elke VRAAG op ‘n nuwe bladsy bv. VRAAG 1 op ‘n NUWE bladsy, 
        VRAAG 2 op ‘n NUWE bladsy, ens.
AFDELING A (VERPLIGTEND)

VRAAG 1

1.1 Verskeie opsies word as moontlike antwoorde vir die volgende vrae gegee.  Kies die antwoord en skryf slegs die letter (A-D) langs die vraagnommer (1.1.1-1.1.5) in die ANTWOORDEBOEK neer, byvoorbeeld 1.1.6 B.

1.1.1 Die funksie in ‘n onderneming belas met die hou van rekords (inligting) wat die bestuur in die besluitnemingsproses help. 

A
Algemene bestuur

B
Finansiële funksie

C
Administratiewe funksie

D
Menslike hulpbronne funksie

1.1.2 Topbestuur is verantwoordelik vir: 

A
die formulering van korttermyn beplanning wat deur middelvlak bestuurders geïmplimenteer word.

B
ontwikkel ‘n strategiese, langtermyn plan vir die onderneming.

C
organiseer die hulpbronne wat deur funksionele bestuurders benodig word.

D
beheer die aktiwiteite van laervlak bestuurders om goeie winste te verseker.

1.1.3 Watter een van die volgende is die belangrikste eienskap van ‘n entrepreneur?
A
Avontuurlustig 

B
Domineer ander

C
Neem risiko’s

D
Sku vir uitdagings

1.1.4 TELKOM behoort tot die ________ sektor.
A
informele

B
primêre 

C
vervaardiging

D
formele
1.1.5
‘n Beslote Korporasie as ‘n vorm van eienaarskap het. 
A
1-50 aandeelhouers

B
2-20 lede 

C
2-20 vennote


D
1-10 lede



[5 x 2 = 10]

1.2
Dui aan of die volgende stellings WAAR of ONWAAR is.  Skryf slegs ‘waar’ of 
‘onwaar’ langs die vraagnommer (1.2.1 – 1.2.5) neer.  
1.2.1 Die finansiële departement stel fondse beskikbaar aan die aankope departement en skryf voor wat aangekoop moet word. 
1.2.2 Mededinging onder sakeondernemings is positief vir verbruikers.

1.2.3 Misdaad het altyd ‘n positiewe impak op die ontwikkeling van ‘n land se ekonomie.
1.2.4 Middelbestuur is hoofsaaklik verantwoordelik vir strategiese besluite aangesien hulle gemoeid is met die verhouding tussen besigheid en die eksterne omgewing.

1.2.5 Bankkrediet word gewoonlik met ‘n spaarrekening fasiliteit geassosieer.
[5 x 2 = 10]

1.3 
Verbind elk van die volgende aktiwiteite met die primêre, sekondêre of tersiêre 
sektor.

1.3.1
‘n Persoon verkoop telefoonoproepe op die straat. 

1.3.2
Vervaardig telefoon komponente.
1.3.3
Telefoon verkoopsman.
1.3.4
Die versekeringsagent wat versekeringsdekking aan TELKOM verkoop.

1.3.5 Die myn wat hulpbronne voorsien vir die vervaardiging van telefoonlyne.

[5 x 2 = 10]

TOTAAL AFDELING A:  30
AFDELING B (VERPLIGTEND)

VRAAG 2 

Lees die onderstaande gevallestudie en beantwoord die vrae wat volg:

THANDI SE BESIGHEIDSAVONTUUR

Thandi is ‘n ervare huishoudster en speel ‘n aktiewe rol in haar werkgewer se besigheid.  Haar werkgewer gebruik Thandi se hulp om etniese kunswerke te verkoop.  Hierdie kunswerke is vervaardig uit ‘n wye reeks materiaal verkry uit die omgewing en is aan plaaslike winkels verkoop. 

Thandi is onlangs ingelig dat haar werkgewer die besigheid verkoop het aan ‘n nuwe eienaar.  Thandi moet nou of ‘n ander werk vind of haar eie besigheid begin.

Sy besef dat sy alreeds voldoende eerstehandse ondervinding in die etniese kunswerk bedryf het.  Sy dink daaraan om groetekaartjies, skryfpapier, poskaarte en albums op bestelling aan kliënte te verskaf teen kompeterende pryse. 

Sy het navorsing gedoen oor die moontlikheid om omgewingsvriendelike materiaal te gebruik ten einde kwaliteit produkte met ‘n Suid-Afrikaanse karakter vir toeriste te vervaardig.  Sy beoog om gebruik te maak van ‘n wye reeks natuurlike hulpbronne soos papier, gras en houtskaafsels om hierdie produkte te vervaardig.  Laasgenoemde produkte is baie populêr onder toeriste wat dit as geskenke koop.

Thandi nader die Klein Sake Ontwikkelings Korporasie vir finansiële bystand.  Hulle vereis ‘n omvattende besigheidsplan van haar fabriek en ontwerpateljee. 

Thandi beplan om brosjures van haar besigheid by alle toeriste bestemmings te los. 

2.1
Lys VYF komponente van die mikro-besigheidsomgewing wat Thandi in ag 

sal moet neem wanneer sy haar besigheid begin.
                                     [10]

2.2
Thandi moet ‘n KSV beleid in plek het.  Definieer die term ‘KSV’.                       [6]

2.3
Hoe kan Thandi se besigheid help om die probleem van werkloosheid te help 
beveg?  Noem enige TWEE.                                                                               [4]

2.4
Verduidelik hoekom Thandi se besigheid as omgewingsvriendelik beskou kan 
word. 










      [4]

2.5 
Thandi is ‘n suksesvolle entrepreneur.  Identifiseer DRIE karaktertrekke/ 
eienskappe van ‘n entrepreneur.                                                                         [6]
[30]

VRAAG 3

3.1  
Identifiseer die kwaliteitsaanwyser wat in elk van die volgende gevalle gebruik word.
[image: image2.jpg]Ges




3.1.1



3.1.2
Groot Tente

Geproduseer van 550g vierkante meter PVC in verskillende kleure.


Mate:
5m x 5m


5m x 10m



6.5m x 10m


6.5m x 13m

3.1.3
Die geselekteerde kriteria vir ‘n SAMS Beesvleis karkas is:



*  Klassifikasie: A2 – A3 
                                                                       [6]

3.2
Die behoefte aan inligting in ‘n sakeonderneming verskil van departement tot 

departement.  Klassifiseer die onderstaande inligting volgens die spesifieke behoeftes van die korrekte sakefunksie van die onderneming.


VOORBEELD:  Inligting oor debiteure en krediteure.


ANTWOORD:  Finansiële funksie

3.2.1
Die beeld van die maatskappy

3.2.2
Verkoopsyfers

3.2.3
Mededingers en verbruikers 

3.2.4
Verskaffers

3.2.5
Gebruik van arbeid en masjinerie.
                                                                     [10]
3.3
Klassifiseer die volgende bronne van kapitaal as of EIE KAPITAAL of GELEENDE KAPITAAL. 

3.3.1
Oortrokke bankrekening

3.3.2
Langtermyn verband

3.3.3
Verkoop van aandele

3.3.4
Korttermyn lenings van ‘n kommersiële bank
3.3.5
Verkoop van skuldbriewe
                                                                                [10]
Sara, ‘n versekeringsmakelaar en haar vriendin, Tumi, wat ‘n klein klerefabriek besit, is deel van verskillende sektore van die land se industrie.  Hierdie sektore staan as die produksieketting of produksiestadiums bekend.                                                       

3.4 
Die eienaars van die besigheid staan gewoonlik as entrepreneurs bekend.  

       
Hulle is die dryfkrag agter die suksesvolste besigheidsondernemings in 

       
Suid-Afrika.

       
Die bestuur moet VIER basiese take uitvoer.  Noem hierdie take.                      [4]

VRAAG 4

4.1
Bestudeer die onderstaande illustrasies A - D (verskillende ondernemingsvorme) om die volgende vrae te beantwoord.

A. Nell & Kie


      
 B.
    Brandt & Kie 

Prokureurs



Siviele Kontrakteurs








Beperk 


C.    Traut Recycling 

D.
Botha Steelworks


        (Edms) Beperk



BK
4.1.1
Identifiseer die ondernemingsvorm wat voorgestel word deur A, B,C en D.
      [8]
4.1.2
Watter een van hierdie ondernemings is nie ‘n regspersoonlikheid nie.              [2]
4.1.3
Identifiseer die onderneming met ‘n maksimum ledetal van 50.                          [2]
4.1.4
Wie is verantwoordelik vir die belasting aanspreeklikheid van Nell & Kie 


Prokureurs.








                 [2]

4.1.5
Hoeveel persone is nodig vir die stigting van Brandt & Kie Siviele 

kontrakteurs.








                 [2]

4.1.6 Voltooi die volgende sinne deur die naam van die korrekte ondernemings-


vorm  in te vul.  Skryf slegs die korrekte  antwoord langs die regte vraag-
nommer.
(a) ‘n ___________ ontbind outomaties indien een van die eienaars 

afsterwe.






                            [2]

(b)
Die aandele van _________ kan slegs oorgedra word met die 
toestemming van die ander aandeelhouers.
                                       [2]

4.2
Onderskei tussen die formele en die informele sektor.                                        [4]
Die Nasionale Verbruikersbeskerminsgswet, wat in April 2011 in werking getree het, verleen baie meer regte en maniere waarop verskaffers aanspreeklik gehou kan word, aan verbruikers.  

4.3
Bespreek die doel van die Nasionale Verbruikersbeskermingswet. 
                 [6]

[30]

TOTAAL AFDELING B:  90
AFDELING C

Beantwoord enige TWEE van die volgende vrae:

VRAAG 5

Vuyo Mkhize het ‘n suksesvolle besigheid wat motors diens.  Hy bestuur hierdie besigheid vanaf sy huis.  Die vraag na sy dienste het begin toeneem en hy het besef dat hy sy eie werkswinkel sal moet kry en ook iemand om hom te help.  Hy het nie genoeg geld om die werkswinkel op sy eie te finansier nie.
James Brown is ’n uitstekende wertuigkundige, wat onlangs geld geërf het.  Hy wil graag ’n vennootskap met Vuyo aangaan, maar toe hulle die ooreenkoms bespreek het hulle probleme gekry.

James is gewillig om R50 000 te belê, maar sien nie ’n geskrewe kontrak as belangrik nie.  Vuyo is bekommerd dat hy nie genoeg van vennootskappe af weet nie.
Stel ’n verslag saam vir Vuyo wat die eienskappe, voordele en nadele van ’n vennootskap aan hom verduidelik.                                                                               [40]  

VRAAG 6

Jasper van der Walt het MIV weens ’n bloedoortapping na ’n motorongeluk opgedoen.   Hy is die bestuurder van ’n radio- en TV-herstelateljee in Johannesburg.  Die misdaadsyfer in die gebied is redelik hoog, omdat die area onder armoede ly en werkloosheid alledaags is.  

Bespreek die sosio-ekonomiese kwessies in die scenario genoem en die impak daarvan op besighede.


                                                                                [40]
VRAAG 7

Mev. De Jager het as onderwyseres afgetree op 45.  Sy het besluit om met ’n bed-en-ontbyt-besigheid (B&B) in Durban-Noord te begin.  Sy het marknavorsing gedoen en gevind dat daar ’n toenemende vraag na B&B’s in die area is as gevolg van ’n opbloei in die toerismemark.  Mev. De Jager het toe besluit om haar vierslaapkamerhuis in ’n B&B te omskep.  Mev. De Jager wil graag haar pensioengeld belê.  Sy het egter kapitaal nodig om haar B&B te begin en te bedryf.

Bespreek die verskillende korttermyn- en langtermynbeleggings waar Mev. De Jager haar pensioengeld kan belê.  Lys ook die faktore wat die hoeveelheid bedryfs- en 
vaste kapitaal benodig beïnvloed.                                                                                [40]
VRAAG 8

Cabo Kotze is ’n Graad 8-leerder.  Hy het ’n toestel uitgevind wat die skadelike strale van die son kan opspoor.  Wanneer hoë vlakke UV-strale opgespoor word maak die toestel alarm.  Dit kan baie nuttig wees vir ouers met babas en kleuters.  Cabo is passievol oor sy idee en kan nie wag om sy produk te bemark nie.
Bespreek die entrepreneurseienskappe wat Cabo sal help om sy produk op die 

mark te plaas.                                                                                                               [40]
TOTAAL AFDELING C:  80

